
Елбасы Нұрсұлтан Назарбаев биылғы Жолдауында 2019 жылды елімізде "Жастар жылы" деп жариялағаны белгілі. "Жастар жылының" ашылу салтанатын бейне-конференция арқылы өңіріміздің тұрғындары, әсіресе, өскелең ұрпақтар ықыласпен тамашалады.
Елбасының жастарды үнемі қолдап, жастар саясатын дамытуды көздейтіні бекер емес. "Жастар жылында" көптеген игілікті істер атқарылып, мол мүмкіндіктер бе-рілмекші. Қазір арамызда заманауи инновациялық технологияларды пайдалану арқылы жобалар жасап жүргендер баршылық. Жобаларымен халықаралық деңгейдегі сайыстарға қатысып, арнайы грант ұтып алуда. Озық идея мен ұтымды жобаларды жүзеге асыру үшін қаржылай қолдау да көрсетілуде. "Жастар жылында" жұмыспен қамтудың жаңа мүмкін-дігі ашылады.
Мен басқаратын кәсіподақ ұйымының басты мақсаты - студенттердің әлеуметтік-экономикалық құқығын қорғау, әлеуметтік әлжуаз топтағы студенттерге көмек керсету және жастардың тұлғалық қасиеттерін дамытуға  бағытталған іс-шаралар мен жобаларды қолдау. Университетте жүзеге асырылып жатқан іс-шаралар еш толастаған емес. Университет студенттері біздің жауапкершілігімізді жете түсінеді деп ойлаймын. Біз жалындап тұрған жастардың жігерін өшіріп алмауға тырысамыз. Оларды әрі қарай қанаттандыруды мақсат етеміз. Жетістікке жетудің бір жолы - іздену, кітап оқу. Университетіміз қаншама жалынды жастарды, дара тұлғаларды шыңдап, түлетіп ұшырды. Олардың барлығы өз салаларының көшбасшы мамандары атанды. Осы ретте Президент жария еткен бүгінгі бастамалар жастар мәселелеріне мемлекеттік орган-дардың назарын аудартуға, сондай-ақ, қолданыстағы бағдарламалардың тиімділігін арттыруға бағытталып отыр. Осы мүмкіндікті мүлт жібермей, біз де алға ұмтыламыз, туған жеріміздің көркеюіне атсалысамыз демекпін.
Бүгінгі жастар - ертеңгі кәсіби білікті маман, болашақ отбасының тірегі. Әрбір жас қоғамда өз орнын табу үшін кез келген қоғамдық мәселеге бейжай қарамауы тиіс. Өйткені, патриоттық рух та, рухани ерік-жігер де ортамен араласудан туындайды. Елбасының бес бастамасы аясында студенттердің жаңа жатақханамен қамтамасыз етілуі көңілге қуаныш ұялатады. Жастардың өзекті мәселелері кезең-кезеңмен шешілетініне се-нім мол.

